
Balikritam 1 Shri Krishna Stotram

ப³லிக்ரு’தம் 1ஶ்ரீக்ரு’ஷ்ணஸ்தோத்ரம்

ப³லிருவாச ।
அதி³த்யா: ப்ரார்த²நேநைவ மாதுர்தே³வ்யா வ்ரதேந ச ।
புரா வாமநரூபேண த்வயாऽஹம் வஞ்சித: ப்ரபோ⁴ ॥ 23॥
ஸம்பத்³ரூபா மஹாலக்ஷ்மீர்த³த்தா ப⁴க்தாய ப⁴க்தித: ।
ஶக்ராய மத்தோ ப⁴க்தாய ப்⁴ராத்ரே புண்யவதே த்⁴ருவம் ॥ 24॥
அது⁴நா மம புத்ரோऽயம் பா³ண: ஶங்கரகிங்கர: ।
ஆராச்ச ரக்ஷித: ஸோऽபி தேநைவ ப⁴க்தப³ந்து⁴நா ॥ 25॥
பரிபுஷ்டஶ்ச பார்வத்யா யதா² மாத்ரா ஸுதஸ்ததா² ।
க்³ரு’ஹீதவாம்ஶ்ச தத்கந்யாம் ப³லேந யுவதீம் ஸதீம் ॥ 26॥
ஸமுத்³யதஶ்ச தம் ஹந்தும் கார்திகேநாபி வாரித: ।
ஆக³தோऽஸி புநர்ஹந்தும் பௌத்ரஸ்ய த³மநே க்ஷம:॥ 27॥
ஸர்வாத்மநஶ்ச ஸர்வத்ர ஸமபா⁴வ: ஶ்ருதௌ ஶ்ருத: ।
கரோஷி ஜக³தாம் நாத² கத²மேவம் வ்யதிக்ரம:॥ 28॥
த்வயா ச நிஹதோ யோ ஹி தஸ்ய கோ ரக்ஷிதா பு⁴வி ।
ஸுத³ர்ஶநஸ்ய தேஜோ ஹி ஸூர்யகோடிநிப⁴ம் பரம் ॥ 29॥
கேஷாம் ஸுராணாமஸ்த்ரேண ததே³வ ச நிவாரிதம் ।
யதா²ஸுத³ர்ஶநம் சைவமஸ்த்ராணாம் ப்ரவரம் வரம் ॥ 30॥
ததா² ப⁴வாம்ஶ்ச தே³வாநாம் ஸர்வேஷாமீஶ்வர: பர: ।
யதா² ப⁴வாம்ஸ்ததா² க்ரு’ஷ்ணோ விதா⁴தா வேத⁴ஸாமபி ॥ 31॥
விஷ்ணு:ஸத்த்வகு³ணாதா⁴ர: ஶிவ:ஸத்த்வாஶ்ரயஸ்ததா² ।
ஸ்வயம் விதா⁴தா ரஜஸ:ஸ்ரு’ஷ்டிகர்தா பிதாமஹ:॥ 32॥
காலாக்³நிருத்³ரோ ப⁴க³வாந்விஶ்வஸம்ஹாரகாரக: ।
தமஸஶ்சாஶ்ரய: ஸோऽபி ருத்³ராணாம் ப்ரவரோ மஹாந் ॥ 33॥

ஸ ஏவ ஶங்கராம்ஶஶ்சாப்யந்யே ருத்³ராஶ்ச தத்கலா: ।
ப⁴வாம்ஶ்ச நிர்கு³ணஸ்தேஷாம் ப்ரக்ரு’தேஶ்ச பரஸ்ததா²॥ 34॥
ஸர்வேஷாம் பரமாத்மா வை ப்ராணா விஷ்ணுஸ்வரூபிண: ।
மாநஸம் ச ஸ்வயம் ப்³ரஹ்மா ஸ்வயம் ஜ்ஞாநாத்மக: ஶிவ:॥ 35॥
ப்ரவரா ஸர்வஶக்தீநாம் பு³த்³தி:⁴ ப்ரக்ரு’திரீஶ்வரீ ।
ஸ்வாத்மந: ப்ரதிபி³ம்ப³ஸ்தே ஜீவ:ஸர்வேஷு தே³ஹிஷு ॥ 36॥
ஜீவ:ஸ்வகர்மணாம் போ⁴கீ³ஸ்வயம் ஸாக்ஷீ ப⁴வாம்ஸ்ததா² ।
ஸர்வே யாந்தி த்வயி க³தே நரதே³வே யதா²ऽநுகா:³॥ 37॥
ஸத்³ய: பததி தே³ஹஶ்ச ஶவோऽஸ்ப்ரு’ஶ்யஸ்த்வயா விநா ।
பு³த்³தா: ⁴ ஸந்தோ ந ஜாநந்தி வஞ்சிதாஸ்தவ மாயயா ॥ 38॥
த்வாம் ப⁴ஜந்த்யேவ யே ஸந்தோ மாயாமேதாம் தரந்தி தே ।
த்ரிகு³ணா ப்ரக்ரு’திர்து³ர்கா³வைஷ்ணவீ ச ஸநாதநீ ॥ 39॥
பரா நாராயணீஶாநீ தவ மாயா து³ரத்யயா ।
த்வத³ம்ஶா: ப்ரதிவிஶ்வேஷு ப்³ரஹ்மவிஷ்ணுஶிவாத்மகா:॥ 40॥
ஸர்வேஷாமபி விஶ்வேஷாமாஶ்ரயோ யோ மஹாந்விராட் ।
ஸ ஶேதே ச ஜலே யோகா³த்³விஶ்வேஶோ கோ³குலே யதா²॥ 41॥
ஸ ஏவ வாஸுர்ப⁴க³வாம்ஸ்தஸ்ய தே³வோ ப⁴வாந்பர: ।
வாஸுதே³வ இதி க்²யாத: புராவித்³பி: ⁴ ப்ரகீர்தித:॥ 42॥
த்வமேவ கலயா ஸூர்யஸ்த்வமேவ கலயா ஶஶீ ।
கலயா ச ஹுதாஶஶ்ச கலயா பவந:ஸ்வயம் ॥ 43॥
கலயா வருணஶ்சைவ குபே³ரஶ்ச யமஸ்ததா² ।
கலயா த்வம் மஹேந்த்³ரஶ்ச கலயா த⁴ர்ம ஏவ ச ॥ 44॥
த்வமேவ கலயா ஶேஷ ஈஶாநோ நைரு’திஸ்ததா² ।
முநயோ மநவஶ்சைவ க்³ரஹாஶ்ச ப²லதா³யக:॥ 45॥
கலாகலாயாஶ்சாம்ஶேந ஸர்வே ஜீவாஶ்சராசரா: ।
த்வம் ப்³ரஹ்ம பரமம் ஜ்யோதிர்த்⁴யாயந்தே யோகி³ந:ஸதா³॥ 46॥
தம் த்வாத்³ரியந்தே ப⁴க்தாஸ்தே த்⁴யாயந்தே ய தத³ந்தரே ।
நவீநநீரத³ஶ்யாமம் பீதகௌஶேயவாஸஸம் ॥ 47॥

ஈஷத்³தா⁴ஸ்யப்ரஸந்நாஸ்யம் ப⁴க்தேஶம் ப⁴க்தவத்ஸலம் ।
சந்த³நோக்ஷிதஸர்வாங்க³ம் த்³விபு⁴ஜம் முரலீத⁴ரம் ॥ 48॥
மயூரபிச்ச²சூட³ம் ச மாலதீமால்யபூ⁴ஷிதம் ।
அமூல்யரத்நநிர்மாணகேயூரவலயாவிந்தம் ॥ 49॥
மணிகுண்ட³லயுக்³மேந க³ண்ட³ஸ்த²லவிராஜிதம் ।
ரத்நஸாராங்க³லீயம் ச க்வணந்மஞ்ஜீரரஞ்ஜிதம் ॥ 50॥
கோடிகந்த³ர்பலீலாப⁴ம் ஶரத்கமலலோசநம் ।
ஶரத்பூர்ணைந்து³நிந்தா³ஸ்யம் சந்த்³ரகோடிஸமப்ரப⁴ம் ॥ 51॥
வீக்ஷிதம் ஸஸ்மிதாபி⁴ஶ்ச கோ³பீநாம் கோடிகோடிபி: ⁴ ।
வயஸ்யை: பார்ஷதை³ர்கோ³பை: ஸேவிதம் ஶ்வேதசாமரை:॥ 52॥
கோ³பபா³லகவேஷம் ச ராதா⁴வக்ஷ:ஸ்த²லஸ்தி²தம் ।
த்⁴யாநாஸாத்⁴யம் து³ராராத்⁴யம் ப்³ரஹ்மேஶஶேஷவந்தி³தம் ॥ 53॥
ஸித்³தே⁴ந்த்³ரைஶ்ச முநீந்த்³ரைஶ்ச யோகீ³ந்த்³ரை: ப்ரணதம் ஸ்துதம் ।
வேதா³நிர்வசநீயம் ச பரம் ஸ்வேச்சா²மயம் விபு⁴ம் ॥ 54॥
ஸ்தூ²லஸ்தூ²லதமம் ரூபம் ஸூக்ஷ்மாத்ஸூக்ஷ்மதமம் பரம் ।
ஸத்யம் நித்யம் ப்ரஶஸ்தம் ச ப்ரக்ரு’தே: பரமீஶ்வரம் ॥ 55॥
நிர்லிப்தம் ச நிரீஹம் ச ப⁴க³வந்தம் ஸநாதநம் ।
இதி ஶ்ரீப்³ரஹ்மவைவர்தபுராணே ஶ்ரீக்ரு’ஷ்ணஜந்மக²ண்டே³ உத்தரே
ஏகோநவிம்ஶாதி⁴கஶாததமாத்⁴யாயாந்தர்க³தம் ப³லிக்ரு’தம்
ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, உத்தரபா⁴க³ । அத்⁴யாய 119/23-46॥

